
ABSTRAK 

Perkembangan Institusi Tahfiz Swasta (ITS) berlaku dengan pantas berikutan 

permintaan tinggi terhadap pendidikan agama berteraskan Quran pada masa kini. 

Pengurusan ITS bersifat mandiri dengan kebergantungan sepenuhnya kepada 

sumbangan dan yuran pelajar semata-mata. Ia dilihat tidak mencukupi seterusnya 

mendatangkan masalah kewangan yang serius. ITS semakin kreatif mengintegrasikan 

keusahawanan dalam sistem pendidikan ITS masing-masing sebagai solusi kepada 

masalah kewangan tersebut. Oleh itu, objektif kajian ini adalah (ⅰ) Membincangkan 

konsep pengurusan keusahawanan dari perspektif Islam, (ⅱ) Menganalisa tahap 

kesesuaian aktiviti keusahawanan yang diamalkan oleh Institusi Tahfiz Swasta dan (ⅲ) 

Membangunkan kerangka pengurusan aktiviti keusahawanan Institusi Tahfiz Swasta di 

Malaysia. Reka bentuk kajian bersifat kualitatif bermula analisis kandungan sorotan 

literatur, diikuti protokol temu bual berstruktur terhadap pengusaha ITS terpilih dan 

pakar keusahawanan secara bersemuka/atas talian, seterusnya data-data temu bual telah 

dianalisis menggunakan perisian ATLAS.ti 9. Dapatan kajian mendapati bahawa 

pengurusan keusahawanan berkaitan dengan pengurusan Islam berdasarkan elemen-

elemen teras pengurusan Islam iaitu (ⅰ) Falsafah pengurusan Islam, (ⅱ) Prinsip-prinsip 

pengurusan Islam, (ⅲ) Kaedah fikah pengurusan Islam dan (ⅳ) Maqa>s}id a>l-shari >’ah. 

Selain itu, integrasi keusahawanan dalam ITS mendedahkan tentang produk ITS, 

integrasi keusahawanan dalam pendidikan, penjelasan mengenai pembangunan 

ekonomi, cabaran yang dihadapi, sumber kewangan, keperluan integrasi, kawalan 

keseimbangan pelajaran dan strategi keusahawanan berkesan yang diamalkan ITS 

kajian. Hasilnya, terbentuklah sebuah kerangka pengurusan aktiviti keusahawanan 

Institusi Tahfiz Swasta (ITS) di Malaysia yang memberi gambaran dan gagasan idea 

yang signifikan bagi merealisasikan hasrat Dasar Pendidikan Tahfiz Negara (DPTN), 

Dasar Komuniti Negara (DKN), Dasar Keusahawanan Nasional 2030 (DKN 2030) dan 

Revolusi Industri (IR 4.0) 

